
PLANT HEALTH FOR LIFE 

Merħba għat-tielet sena ta’ #PlantHealth4Life, kampanja tal-UE mnedija mill-Awtorità Ewropea dwar is-Sigurtà fl-Ikel (EFSA), il-Kummissjoni Ewropea, u s-sħab tagħhom fl-Istati Membri tal-UE, il-pajjiżi ta’ qabel l-adeżjoni, u l-Iżvizzera. Il-kampanja #PlantHealth4Life se tqajjem għarfien dwar ir-rabtiet profondi bejn is-saħħa tal-pjanti u l-ħajja tagħna ta’ kuljum u se tiskatta azzjonijiet individwali lejn dak il-għan.

Il-pjanti jiffurmaw 80% tal-ikel li nieklu, jitimgħu lill-annimali li nrabbu għall-ikel u jnaddfu l-arja li nieħdu n-nifs minnha billi jnaqqsu d-dijossidu tal-karbonju fl-atmosfera, li jgħin fil-ġlieda kollettiva tagħna kontra t-tibdil fil-klima. Pjanti f’saħħithom mhux biss inaddfu l-arja; għal ħafna speċijiet ta’ annimali fl-Ewropa, jipprovdu ħabitats u ikel, dan kollu filwaqt li jtejbu l-bijodiversità lokali u l-istabbiltà tal-ekosistemi tagħna. 

Meta nipproteġu l-ħajja tal-pjanti fl-Ewropa, inkunu qed nipproteġu l-istil ta’ ħajja Ewropew tagħna. 

L-għarfien taċ-ċittadini Ewropej dwar ir-riskji għas-saħħa tal-pjanti jibqa’ baxx, minkejja li dawn jistgħu jaffettwaw l-ekonomija, is-sigurtà tal-ikel tagħna, u l-ambjent. Peress li pjanti f’saħħithom ifissru ikel tajjeb għas-saħħa u futur sostenibbli, l-objettiv tal-kampanja #PlantHealth4Life huwa li tenfasizza n-natura vitali tas-saħħa tal-pjanti u turi x’jista’ jagħmel kull individwu biex jissalvagwardjaha llum, u għall-ġenerazzjonijiet futuri.  

DWAR IL-KAMPANJA 

Il-kampanja #PlantHealth4Life, fit-tielet sena tagħha fl-2025, se tissensibilizza u se tiskatta ħsieb kritiku dwar ir-riskji għas-saħħa tal-pjanti u r-rabta diretta tagħhom mal-ekonomija, il-komunitajiet tagħna, u s-sigurtà Ewropea tal-ikel.   

Billi tiffoka fuq ir-reżonanza emozzjonali tas-suġġett, fuq eżempji prattiċi li juru għalfejn is-saħħa tal-pjanti hija importanti, u l-involviment tal-familji, il-kampanja għandha l-għan li tmur lil hinn mill-għoti ta’ informazzjoni u li tqanqal ħsieb aktar profond dwar il-perċezzjoni tar-riskji u l-imġiba individwali marbuta mas-saħħa tal-pjanti.  

Il-kampanja ta’ din is-sena tibni fuq il-momentum ta’ dawn l-aħħar sentejn. L-objettivi ġenerali jibqgħu ffokati fuq is-sensibilizzazzjoni dwar l-importanza tas-saħħa tal-pjanti u l-inkoraġġiment tal-ħsieb kritiku fost l-udjenzi fil-mira. Din is-sena, ġiet introdotta dimensjoni ta’ promozzjoni biex tibni fuq din il-fondazzjoni u tħeġġeġ lill-udjenzi mgħammra b’dan it-tagħrif biex ixerrdu aktar l-għarfien tagħhom.

Fl-2025, il-kampanja se tilqa’ 10 parteċipanti ġodda: L-Awstrija, il-Bulgarija, l-Italja, in-Netherlands u r-Rumanija jingħaqdu mal-21 Stat Membru eżistenti tal-UE: il-Belġju, il-Kroazja, Ċipru, iċ-Ċekja, id-Danimarka, l-Estonja, il-Finlandja, Franza, il-Ġermanja, il-Greċja, l-Ungerija, l-Irlanda, il-Latvja, il-Litwanja, Malta, il-Polonja, il-Portugall, is-Slovakkja, is-Slovenja, Spanja, u l-Iżvezja. Erba’ pajjiżi ġodda ta’ qabel l-adeżjoni: l-Albanija, il-Bożnija-Ħerzegovina, il-Kosovo*, u t-Turkija jingħaqdu u l-Montenegro bħala membri ta’ #PlantHealth4Life, flimkien mal-Iżvizzera.

*Dan l-isem huwa mingħajr preġudizzju għall-pożizzjonijiet dwar l-istatus, u huwa konformi mal-UNSCR 1244/1999 u l-Opinjoni tal-QIĠ dwar id-dikjarazzjoni tal-Indipendenza tal-Kosovo.

Il-kampanja #PlantHealth4Life hija ffokata fuq tliet udjenzi abbażi tar-riċerka soċjali mwettqa mill-EFSA:  

· Vjaġġaturi kurjużi li jieħdu pjaċir jesploraw id-dinja u n-natura u jġibu lura magħhom pjanti u żrieragħ bħala tifkira jew bħala rigali għall-familja u l-ħbieb.  
· Ġardinara tad-dar u bdiewa dilettanti li jieħdu pjaċir jieħdu ħsieb il-pjanti tagħhom u jixtru u jikkondividu pjanti u prodotti tal-pjanti ma’ sħabhom li bħalhom iħobbu l-pjanti.  
· Ġenituri żgħażagħ konxji, ikkonċernati dwar is-sigurtà tal-ikel li jieklu wliedhom, u dwar il-preservazzjoni tal-ambjent u tal-bijodiversità għal ġenerazzjonijiet futuri. 
 
Il-professjonisti tas-settur tal-pjanti u l-operaturi tal-ivvjaġġar, li se jkunu involuti f’attivitajiet speċifiċi u jaġixxu bħala amplifikaturi għall-vjaġġaturi kurjużi u għall-ġardinara tad-dar, se jkollhom rwol kruċjali fit-tielet sena tal-kampanja. L-edukaturi se jkunu kruċjali wkoll peress li fokus imġedded fuq l-iskejjel li se jappoġġa lill-ġenituri żgħażagħ biex ikunu ta’ eżempju, huma u jrabbu ġenerazzjoni ġdida ta’ ambaxxaturi għas-saħħa tal-pjanti. Fuq quddiem nett tal-protezzjoni tas-saħħa tal-pjanti u l-prevenzjoni tal-pesti, dawn il-promoturi huma kruċjali biex jiskattaw azzjonijiet, japprofondixxu l-fehim u jixprunaw l-involviment.  

L-istil ta’ komunikazzjoni tal-kampanja huwa informattiv u edukattiv, b’ton intimu u interattiv. Għandha l-għan li tipprovdi informazzjoni utli dwar ir-realtà tas-saħħa tal-pjanti li tixpruna ħsieb kritiku. Il-messaġġi ewlenin mis-snin tal-kampanja preċedenti ġew adattati u issa jinkludu lingwa orjentata lejn il-promozzjoni. 

Il-kampanja se tkompli tikkondividi l-informazzjoni u l-kontenut rilevanti dwar is-saħħa tal-pjanti u l-impatt tagħha fuq il-ħajja ta’ kuljum fil-pajjiżi parteċipanti differenti, bl-għan li tissensibilizza u tistimula l-ħsieb kritiku fost iċ-ċittadini Ewropej. 

Dan se jinkiseb permezz ta’ diversi inizjattivi ta’ komunikazzjoni, inklużi attivazzjonijiet fuq il-midja soċjali, reklamar fuq barra, u attivitajiet speċifiċi bħal avvenimenti u kollaborazzjonijiet mal-iskejjel, fost oħrajn. 

TNEDIJA
  
It-tielet sena tal-kampanja #PlantHealth4Life se titnieda fit-12 ta’ Mejju. Il-kampanja se tiġi varata matul żewġ stadji staġjonali: fil-perjodu tas-sajf sa Settembru 2025, u fil-perjodu tax-xitwa minn Novembru 2025 sa Jannar 2026.
 
KIF TISTA’ TINVOLVI RUĦEK 

Hemm diversi modi kif tista’ tingħaqad u tappoġġa l-kampanja:

· Ikkondividi l-mikrofilm animat tal-kampanja tagħna bħala suvenir diġitali għall-etajiet u għal dawk kollha li jħobbu l-pjanti matul il-vaganzi tiegħek. 
· Ara s-sit web tal-kampanja https://www.efsa.europa.eu/mt/plh4l għal aġġornamenti regolari u pariri prattiċi għall-aħjar prattiki għas-saħħa tal-pjanti u kkondividih mal-partijiet ikkonċernati u ma’ dawk li jħobbu s-saħħa tal-pjanti. 
· Ikkondividi l-materjali bla ħlas tagħna mit-toolkit disponibbli fil-lingwi kollha tal-UE fuq is-sit web tal-kampanja man-network tiegħek u ngħaqad magħna biex nipproteġu s-saħħa tal-pjanti.  
· Ibqa’ konness(a): Segwi l-kampanja #PlantHealth4Life fuq Bluesky, LinkedIn u Instagram, u kkondividi l-aħbarijiet l-aktar riċenti dwar il-kampanja man-network tiegħek.   
· Xerred il-kelma dwar l-isforzi kollettivi tagħna fir-rigward tas-sigurtà tal-pjanti u dwar kif il-pjanti huma kruċjali għas-sigurtà tal-ikel u għall-ekonomija tagħna, billi tuża l-hashtag tal-kampanja #PlantHealth4Life biex tappoġġa d-diversi attivitajiet li huma mnedija. 
 
SETT TA’ GĦODOD TAL-KAMPANJA 

Is-sett ta’ għodod tal-kampanja jinkludi materjali tal-kampanja tradotti fil-lingwi kollha tal-pajjiżi parteċipanti għall-użu mal-udjenza nazzjonali tiegħek:

· Dokument ta’ informazzjoni dwar il-kampanja (dan id-dokument) – Ħarsa ġenerali lejn l-objettivi tal-kampanja, l-udjenzi fil-mira u l-modi kif tista’ tinvolvi ruħek. Dan jista’ jintuża għall-iżvilupp ta’ kontenut relatat mal-kampanja. 
· Posts u viżwali tal-midja soċjali lesti għall-użu (bil-lingwi lokali) – Jistgħu jiġu kondiviżi permezz tal-mezzi tal-midja soċjali tiegħek, bl-użu tal-hashtag uffiċjali tal-kampanja #PlantHealth4Life. Biex iżżid il-viżibbiltà, kun ċert(a) li ssemmi l-EFSA meta tippromwovi l-messaġġi tiegħek. Dawn il-materjali se jinkludu karusell li jista’ jiġi editjat (bi spjegazzjoni u rakkomandazzjonijiet għall-użu), post statiku (post normali) u l-format tal-istejjer.   
· Bluesky @efsa.europa.eu Instagram: @one_healthenv_eu LinkedIn: Awtorità Ewropea dwar is-Sigurtà fl-Ikel (EFSA)  
· Vidjo 1 – Vidjow dinamiku li jolqot l-għajn, prodott biex jikkomunika l-messaġġi tal-kampanja b’mod interattiv.  
· Stqarrija għall-istampa 1 – Li fiha l-messaġġi ewlenin, l-udjenzi fil-mira u informazzjoni rilevanti oħra dwar il-kampanja.   
· Viżwal statiku 1 għall-midja soċjali – Disponibbli f’diversi formati, inkluża l-verżjoni lesta biex tiġi stampata, għat-tixrid fil-lingwa lokali tiegħek fiż-żmien tat-tnedija tal-kampanja. 
· Ktieb tat-tpinġija 1 għat-tfal — Disponibbli biex jitniżżel direttament mis-sit web. 

Għandek Mistoqsijiet? Ikkuntattjana! 
Uffiċċju tal-Midja tal-EFSA 
Tel.: +39 0521 036 149 email: press@efsa.europa.eu 

